
SaZetak

Projekt zaposljavanja mladih (YEP), koji podrzava Vlada Svicarske putem Ambasade
Svicarske u BiH, tokom svoje implementacije od 2008.godine do danas, blisko saradujuci
sjavnim sluzbama za zaposljavanje, radio je na unapredenju efikasnosti javnih sluzbi za
zaposljavanje (JSZ7) i uvodenju sistema mjerenja ucinaka u JUZZZRS i JUSZZKS, sto je u
skladu s iskustvima evropskih javnih sluzbi za zaposljavanje, koja su prezentirana tokom
konferencije odrzane 16. oktobra 2015. u Londonu, o ¢emu je vise receno u daljnjem
tekstu.

Iskustva i prakse savjetodavaca i predstavnika evropskih javnih sluzbi za zaposljavanje
koji su ucestvovali u konferenciji, pokazuju, zapravo, da se bosanskohercegovacke
sluzbe ne suocavaju ni sa jednim ,ekskluzivnim” problemom s kojim se ne suocavaju i
evropske sluzbe, iako su stope nezaposlenosti daleko nize nego sto je to slucaj u BiH.
Ocigledno je da su problemi javnih sluzbi za zaposljavanje u Evropskoj uniji i u Bosni i

Hercegovini, bez obzira na razli¢ito makro i mikroekonomsko okruzenje, veoma sli¢ni.

Neophodna je standardizacija usluga koje pruzaju biroi za zaposljavanje, a koja ¢e biti u skladu
sa modernim praksama javnih sluzbi za zaposljavanje, zakonodavnim okvirom, medunarodnim
konvencijama, minimalnim kadrovskim standardom i strategijama.

Veoma je znacajna kulturoloska transformacija i razvoj kadrovskih i drugih kapaciteta javnih
sluzbi za zaposljavanje, kao i gradnja reputacijskog kapitala ovih institucjja. Ovo se prioritetno
odnosi na unapredenje znanja i vjestina zaposlenika, uvodenje sistema upravljanja prema
cilievima i upravljanja ucincima, razvoj savremene informaticke podrske te na pozicioniranje
zavoda kao strucne i relevantne institucije na trzistu rada.

Profili savjetodavaca veoma su znacajna karakteristika reforme, jer je neophodno precizno
definirati $ta to oni trebaju imati da bi mogli obavljati svoje poslove. Naravno, obuka za trenere
takoder se smatra izuzetno vaznom i ona je kontinuirana.

Aktivne mjere moraju ostati integralni dio pristupa javnih sluzbi za zaposljavanje u rjeSavanju
problema nezaposlenosti. Ono Sto ih treba karakterisati je fokusiranost na specifi¢cnosti klijenta
i ukljucivanje samo ugrozenih klijenata iz savjetodavnog procesa.

Svi poslovi obavljaju se radi integracije nezaposlenih na trziste rada, a njihova efikasnost mjeri
se kroz sistem upravljanja ucincima, koji prati angazirane resurse u odnosu na postignute
rezultate. Promjena je jedina konstanta u danasnjem sistemu javnih sluzbi za zaposljavanje.



Uvod

Javne sluzbe za zaposljiavanje u Evropi su klju¢ni agenti u implementaciji strateskih cilieva za
postizanje vece zaposljivosti tokom ekonomskih previranja i demografskih promjena. Sve vedi
zahtjevi prema sluzbama za zaposliavanje nametnuli su potrebu za reformama i kontinuiranim
razvojem svih zaposlenih u sluzbama.

Da bi rukovodioci i zaposlenici sluzbi mogli uspjesno raditi svoj posao i podrzati svoje i zahtjeve
klijenata te se prilagodavati i biti otporni na velike promjene u karijeri, trebaju steci set novih
transferzalnih vjiestina i kompetencija (vjestina koje se mogu prenijeti sa jednog posla na drugi)
te raditi u okviru profesionalne karijere, koja se kontinuirano razvija.

Ovaj dokument predstavlja viziju razvoja javnih sluzbi za zaposljavanje u Evropi, ali sa posebnim
fokusom na aktivnosti koje bi trebalo uraditi u Bosni i Hercegovini kako bi se dvije entitetske i
10 kantonalnih sluzbi za zaposliavanje prikljucile procesima reforme, koji se kontinuirano
odvijaju. Projekt zaposljavanja mladih (YEP) i Ambasada Svicarske mogu biti tehnicka podrska u
procesima reforme.



Razmjena iskustava na evropskom nivou

Dokument je nastao kao rezultat konsultacija koje su se odvijale 16.o0ktobra 2015.godine u
Londonu u okviru EU konferencije pod nazivom ,Inovativhe prakse u javnim sluzbama za
zaposliavanje”, kojoj su u svojstvu gostiju prisustvovali i predstavnici Projekta zaposljavanja
mladih.

Konferencija je odrzana u okviru EmployID', vaZznog cetverogodisnjeq projekta, vrijednog 6,7
miliona eura, koji finansira Evropska unija (februar 2014. - januar 2018.), a implementira konzorcij
sa 10 partnera.

U okviru projekta trenutno ucestvuje 26 partnera, medu kojima najznacajniju ulogu igraju
Odjeljenje za rad i penzije Velike Britanije (DWP), Zavod za zaposlovanje Slovenije i
Hrvatski zavod za zaposljavanje, koji su suorganizatori zajednickih sastanaka.

Projekt zaposljavanja mladih YEP, koji uz podrsku Ambasade Svicarske nekoliko godina radi na
gradnji kapaciteta javnih sluzbi za zaposljiavanje, dobio je poziv da se prikljuci realizaciji projekta
EuropelD i da na taj nacin iskoristi edukativne materijale, publikacije i online kurseve, koje ¢e
uciniti dostupnim (prijevod svih materijala na BHS jezike) za javne sluzbe za zaposljavanje koje
su pristupile primjeni Reformskog paketa. Time bi Projekt YEP bio i prvi partner u realizaciji ovog
projekta iz zemlje koja nije ¢lanica EU te bi dobio mogucnost da potpuno besplatno
najsavremenija znanja iz Evrope prenese u Bosnu i Hercegovinu.

Cilj projekta je da podrzi zaposlenike javnih sluzbi za zaposljavanje u stjecanju neophodnih
kompetencija, kojima ¢e adresirati pitanja integracije i aktivacije nezaposlenih u dinami¢nom i
promjenjivom trzistu rada. Projekt se bazi¢cno bavi razvojem prilagodljivosti radne snage i
njihove otpornosti na eksterne promjene u praksi, koriste¢i moderne alate, koji pomazu u
individualnom i organizacionom ucenju. Projekt ima zadatak i da podrzi proces ucenja
zaposlenika i rukovodilaca sluzbi za zaposljiavanje u njihovom profesionalnom razvoju, koristeci
efikasne tehnologije kojima se olasava razmjena misljienja, coaching, umrezavanje i ucenje te
online kursevi (MOQOC).

Fokus projekta je na razvoju efikasnih tehnoloskih alata, koji osnazuju pojedince i organizacije
da pokrenu reformski proces ucenja te pomazu u razvoju njihovih sposobnosti da se brzo
prilagode pritiscima i novim zahtjevima trzista rada.

173 vige informacija posjetite http://employid.eu/

EmployID kreiran je tako da ponudi inovativne strategije i rjeSenja koja ¢e pomodi zaposlenicima
sluzbi da steknu nova znanja i da transformiraju svoj profesionalni identitet.? Cjelokupni cilj
projekta je da pruzi sveobuhvatnu, odrzivu i efikasnu podrsku, kojom ce se potpomodi
transformacija profesionalnog identiteta kao kompleksnog i kontinuiranog procesa ucenja na
individualnom, organizacionom i evropskom nivou. U okviru projekta razvit e se set usluga koje
kombiniraju e-Coaching (trening putem interneta i online alati), refleksiju, MOOC (massive, open
and online course, eng. — masivni i otvoreni online kurs), umrezavanje, analiticke i edukativne
alate, koji ¢e voditi do boljih u¢inaka na individualnom i organizacionom nivou.

2 profesionalni identet definira se kao vrsta drustvenog identiteta i shvatanja pojedinca o uvjerenjima,
vrijednostima, motivima i iskustvima kao i stepen do kojeg pojedinac sebe definira ¢lanovima struke (Ibarra, 1999;
Schein, 1978).



Savremeni izazovi ispred javnih sluzbi za zapoSsljavanje

lako su organizirane i struktuirane na razlicite nacine, sve sluzbe za zaposljavanje u Evropi
posreduju izmedu ponude i potraznje na trzistu rada tako $to pruzaju informacije, stavljaju fokus
na savjetovanje nezaposlenih osoba, posreduju u zaposljavanju i aktivno pruzaju podrsku na
lokalnom, regionalnom i drzavnom nivou, i to tako da sve vise nastoje ukljuciti poslodavce u
svoj rad. S obzirom na nove zahtjeve pred sluzbama, zaposlenici sluzbi moraju U praksi
primijeniti nove paradigme i strategije, kao i ste¢i nove kompetencije kako bi pruzili adekvatne
usluge svojim klijentima. Zaposlenici sluzbi za zapoSliavanje suoCeni su s izazovom
transformacije svog individualnog i kolektivhog profesionalnog identiteta.

proces stvaranja
identiteta

Sta mi kazemo o sebi

veze s drugim

profesijama

sta drugi govore o
nama

individualni — drugi
profesionalni individualni

identitet identitet

Javne sluzbe za zaposljavanje nisu odgovorne za nezaposlenost, one moraju pokazati da
konstantno posreduju izmedu ponude i potraznje na trzistu rada, konstantno trebaju da
preispituju kako svoje strategije i alate kojima pruzaju usluge nezaposlenima,
poslodavcima i zaposlenima, tako i da kontinuirano rade na gradniji internih kapaciteta te
da nadograduju svoje uloge.

Fokus se danas stavlja na podrsku pojedincima zaposlenim u javnim sluzbama za zaposljavanje,
koji se MORAIU promijeniti i, u tom kontekstu, RAZUMIETI svoju ulogu.

Radi priblizavanja Sire slike ucesnicima konferencije, osvrt na globalne tokove trzista rada
napravila je Margareta Olsson Dahlgren, Svedska konsultantica ispred Svjetske asocijacije javnih

sluzbi za zaposljiavanje®, Ciji je ¢lan i Bosna i Hercegovina, odnosno Agencija za rad i
zaposljavanje BiH.

3 http://wapes.org/en

OgraniCene mogucnosti na trzistu i neadekvatne vjestine
nezaposlenih

Veoma vazan segment njemacke Agencije za rad i zaposljavanje danas ¢ini osoblje koje radi sa
poslodavcima, $to je novina i za veoma razvijenu Njemacku. | dalje se radi na inoviranju usluga
za poslodavce, jer su svjesni da vecina evropskih sluzbi za zaposljavanje posmatra samo ponudu
radne snage, a nedovolino se bavi potraznjom, odnosno kvalifikacionom strukturom koju
zahtijevaju poslodavci, nedovoljno istrazuju koje konkretno vjestine, kompetencije poslodavci
traze i ne bave se savjetovanjem poslodavaca koje bi iSlo u smjeru prosirivanja proizvodnih,
usluznih kapaciteta poslodavaca koji bi imali potrebu za vecim zaposljavanjem.

Pitanje od interesa za javnu sluzbu za zaposljavanje u Evropi danas je i kako odabrati trenera
(couch, eng.), koji je zaduzen za prikupljanje oglasa, mogucnosti za staziranje i posredovanje u
zaposljavanju, pri cemu veoma ¢esto mora da spusta ocekivanja klijenata za koje radi. U sistemu
tranzicije, sve vaznije postaje pitanje kako pruziti podrsku onim pojedincima koji ne odgovaraju
stru¢nom obrazovanju (ovdje je pretpostavka da se misli i na formalno i na neformalno), kako
pruziti podréku pojedincima koji izlaze iz srednjih stru¢nih skola a nisu osposobljeni za trziste
rada ili nisu imali dovoljno prakse u skoli. Prema misljenju predstavnika svjetske asocijacije, kao
i predstavnika Evropskog parlamenta, ovi zadaci su odgovornost trenera u javnim sluzbama za
zaposljavanje.

Nova grupa klijenata na koje se fokusiraju sluzbe za zaposljavanje u Evropi su zaposleni i u tom
segmentu se posmatra na koji se nacin, recimo zaposlenima koji nemaju dovoljno vjestina, moze
pomodi putem dokvalifikacije kako bi se preveniralo eventualno otpustanje, odnosno
podstaknula odrzivost radnih mjesta. Na taj nacin se stabiliziraju radna mijesta i unapreduju
profesionalni profili radnika.

Kada je rijeC o ostvarivanju navedenih transformacija, u toku diskusije posebno je naglasenc da
je neophodno pomoci pojedincima da promijene svoj profesionalni identitet, dakle da uspjesno
preuzimaju nove zadatke i uloge i prihvataju promjene na dinami¢nom trzistu rada.

Kad su u pitanju vjestine koje poslodavci u Evropi najvise traze od kandidats, i dalje su aktuelne
tzv. soft skills, koje u razvijenim tokovima dobijaju sve vise primjesa te se, pored njih,
podjednako isticu transferzalne vjestine, 1j. vjestine koje radnici mogu primijeniti na nekoliko
razlicitih pozicija ili radnih mjesta. U Njemackoj se, recimo, nastoji osigurati kvalitetna certifikacija
stru¢nog obrazovanja, gdje, takoder, postoje manji nedostaci u realizaciji dualnog sistema,
odnosno u njegovoj primjeni na terenu. Sluzbe za zaposljavanje interesiraju se je li pojedinac u
realizaciji svojih radnih zadataka U prakticnom radu zaista radio sa Sefom, odnosno s
nadredenima, u okviru ¢ega je poslodavac duzan osigurati izvjestaj o ucinku svakog pojedinca.

1



U daljnjoj diskusiji, Njemacka je prepoznata kao zemlja u kojoj je tranzicija iz obrazovanja na
trziste rada veoma dobro rijeSena, ne samo dualnim sistemom nego i pritiskom na sve
obrazovne institucije i ustanove da moraju obucavati, pripremati i educirati studente za trziste
rada te da su obavezni biti u konstantnoj vezi s razvojem privrede kako se ne bi desilo da iz
obrazovnog sistema izlaze nedovoljno spremni diplomci.

Sirenje usluga za klju¢ne klijente - poslodavce, nezaposlene i
zaposlene

Prema mislienju g. Mullera, sve sluzbe za zaposliavanje, bez obzira na nivo nezaposlenosti s
kojom se suocavaju, moraju upravljati promjenama na trzistu rada i jasno pruziti usluge svim
grupama klijenata: nezaposlenima, poslodavcima i zaposlenima.

Ne moze se dovoljno istaknuti znacaj karijernog usmjeravanja kako na trzistu, tako i na vrstu
poslova i usluga koje sluzbe za zaposljavanje u Evropi pruzaju. | u toj oblasti postoje nejasnoce
i podijeliena misljenja unutar akademskih krugova s jedne i profesionalaca koji se bave
karijernim usmjerenjem s druge strane. Recimo, u Engleskoj je praksa da osobe koje Zele da se
bave karijernim usmjerenjem i zaposljavanjem, moraju provesti jednu godinu radeci u Centru za
zaposljiavanje (Job Centre, eng.), nakon ¢ega ulaze u program obuke te imaju Sansu da u Institutu
za zaposliavanje (Institute for Employment, eng.) postanu profesionalci za zaposljavanje
(employability professionals, eng.).

Susanne Kraatz iz Parlamenta EU (Brisel), koja je prisustvovala konferenciji u svojstvu nezavisne
konsultantice, kratko se osvrnula na karijerno usmjeravanje kroz javne sluzbe za zaposljavanje,
gdje se kroz kreiranje profila savjetodavaca nastoji utvrditi glavni set vjestina i kompetencija
koje trebaju posjedovati da bi moqli efikasno obavljati svoj posao i izvrsavati klju¢ne zadatke (i
oni su sadrzani u profilu), ali i znati kako da se prilagode digitalnom svijetu.

Savijetnici, jednostavno reCeno, imaju zadatak da OSPOSOBE KLNENTE, da ih podrze u stjecanju
nedostajucih vjestina kako bi pristupili trzistu rada, a nadasve moraju precizno analizirati
pojedinacnu situaciju svakog klijenta i, prema pojedinacnim okolnostima, kreirati akcioni plan
kojim ce rijesiti slucaj. Prema misljenju Susanne Kraatz, zabrinjavajuc¢a je ¢injenica da polovina
klijenata sluzbiima privremene (nestalne) ugovore o radu, $to utjece na sam rad savjetodavaca,
koji su duzni da prilagode svoju podrsku i pomognu klijentima da se nose s nepovoljnim
okruZzenjem na trzistu, ali i da ponude rjesenja kojima ce stabilizirati ugovore o radu.

Margareta Olsson Dahlgren ispred Svjetske asocijacije javnih sluzbi za zaposljavanje istaknula je
da je unutar nekih sluzbi za zaposljavanje uvedena i nova pozicija, a to su savjetnici za mobilnu
radnu snagu (mobility advisors eng.). Jedna od dobrih praksi u Engleskoj je uvodenje licnog
savjetodavca za zaposljiavanje® za posebno ranjive kategorije na trzistu - samohrane majke i
ocCeve.

Njemacka ima slican pristup pa se zaposlenici javne sluzbe za zaposljavanje uglavnom dijele na
tri pozicije:
1. Karijerni treneri (Career coach, eng.)

4 http://ec.europa.eu/social/PDFServlet?mode=mlpPractice&practiceld=17

2. Sluzbenici za posredovanje (Placement officers, eng.)
3. Savjetnici za karijerno usmjeravanje (Career guidance counsellors, eng.)

Susan Park ispred Odjeljenja za rad i penzije Velike Britanije (DWP)® osvrnula se na nadogradnju
vjestina svojih zaposlenika i, u tom smislu, naglasila vazne novine u oblasti trzista rada Velike
Britanije, gdje je nekadasnji savjetodavac (job advisor, eng.) zamijenjen karijernim trenerom
(career coach, eng.), koji se povezuje i poredi s trenerom za atleticare. Naglasava se napustanje
nekadasnje uloge savjetodavca koji savjetuje i kontrolira, koji ima odredeni roditeljski odnos
prema svom Klijentu, i preuzima se nova uloga trenera, koji sjedi rame uz rame s klijentom i
usmijerava ga prema potrebi, nadzire korake koje klijent poduzima i na taj nacin klijent zapravo
sam rjesava svoj problem, a u tom procesu ima podrsku svog trenera.

Analogija ovom procesu moze se pronaci i u reformskim poduhvatima Projekta zaposljavanja
mladih, koji je u proteklom periodu, zahvaljuju¢i podrsci Ambasade Svicarske, pomogao da se
uspjesno izvrsi transformacija profesionalnog identiteta velikog broja zaposlenika. Ovdje, prije
svega, mislimo na savjetodavce i Sefove biroa koje smo obucili da preuzmu ulogu voditelja Kluba
za trazenje posla, a potom na znacajan broj radnika koji su s nekadasnjih pozicija strucnih
saradnika i referenata preuzeli nove uloge i profesionalne identitete te postali evidenticari i
savjetodavci. Ovo je i jednima i drugima bio izazov, koji smo zajednicki uspjesno prevazisli,
prihvatili da se trziste mijenja i da moramo biti spremni da u profesionalnoj karijeri preuzmemo
nove uloge, smanjimo ili pove¢amo ocekivanja i zrelo realiziramo nove zadatke. Uvodenje novih
tehnologija prilika je za stjecanje novih oblika ucenja, a posebno socijalnog ucenja, $to je danas
jedan od glavnih aspekata u razvoju pojedinaca.

Jedna od osobina ¢iju vaznost ne smijemo zanemariti u drustvenom razvoju i transformaciji
pojedinaca je humanost, koju posebno zaposlenici javnih sluzbi za zaposliavanje trebaju
ispoljavati, jer svojim angazmanom mijenjaju ljudske Zivote.

5> https://www.gov.uk/government/organisations/department-for-work-pensions

Razvoj kapaciteta kao klju¢na komponenta reforme

Obuka zaposlenika u javnim sluzbama za zaposljiavanje klju¢na je karakteristika koja mora pratiti
promijene i reforme.

U Engleskoj, obuka trenera u prvoj fazi traje Sest sedmica, nakon ¢ega osoba pocne da radi kao
trener, a obuka se poslije produzava i moze trajati godinu. Treneri nakon toga prolaze internu
(in-house) obuku.

Za potrebe kvalitetnog osposobljavanja svog osoblja te njihove specijalizacije njemacka agencija
osnovala je Univerzitet, u okviru kojeg pojedinci mogu steci bacelor diplomu te se specijalizirati
z7a savjetodavce. Inace, u javnom sektoru zaposliavanja Njemacke radi skoro 1.000 radnika, koji
se kontinuirano osposobljavaju i pripremaju za preuzimanje radnih zadataka, najprije kroz
interne obuke koje provode drugi treneri u okviru sluzbe, ali i kroz online obuke. Savjetnici za
poslodavce obavezni su zavrsiti edukaciju na Univerzitetu (koji je osnovala sluzba), a u
specijalizaciji se bave temama kao $to su profiliranje oglasa i profiliranje kandidata prema
oglasima.

S obzirom na obim neophodnih reformi te na veoma veliki znacaj razvoja kapaciteta zaposlenika
koji danas u javnim sluzbama ne postoje, jasno je da tradicionalni pristup nece biti dovoljan.

Margareta Olsson Dahlgren ispred Svjetske asocijacije javnih sluzbi za zaposljavanje naglasila je
da oni organiziraju periodicne konferencije i sastanke sirom svijeta kako bi se podrzala razmjena
najboljih praksi te informacija o stanju na trzistu, ali i istrazivanja o ponudi radne snage te
izvjestaji o radnim ucincima javnih sluzbi za zaposljiavanje. Asocijacija organizira sastanke,
webinare, putem kojih se sagledavaju izvjestaji i primjeri dobrih praksi medu sluzbama za
zaposljavanje. Svi na svijetu imaju isti problem, klju¢no pitanje koje se namece je kako i gdje
pronaci stru¢ne radnike za slobodna radna mjests, ali i za zanimanja koja tek nastaju. Zajednicki
rad jedini je nacin da se dobre prakse Sire,te da se kontinuirano unapreduje rad javnih sluzbi za
zaposljavanje.

U potrazi za inovativnim praksama, koje ¢e pomoci zaposlenicima sluzbi za zaposljavanje da
steknu nova znanja, na konferenciji je predlozena MOOC platforma®, tj. online platforma putem
koje e se obucavati zaposlenici.

S obzirom na dinami¢no ekonomsko okruzenje i promjenjivo trziste rada, zamjena
savjetodavaca trenerima za zaposljavanje (work coache,s eng.) u Velikoj Britaniji znacila je da
treneri, pored angaZiranja klijenata (nezaposlenih), imaju veoma vaznu ulogu da utjecu na
poslodavce, da ih ukljuce u svoje aktivnosti i procese te da kontinuirano rade na poboljsavanju

6 http://mooc.or

pristupa ucenja za nezaposlene, koji trebaju nadograditi odredene vjestine i kompetencije kako
bi zadovoljili rastuce zahtjeve poslodavaca.

Dakle, najznacajnija promjena u oblasti posredovanja u zaposlavanju je transformacija
savjetodavaca u trenere (coaches, slobodni prevod). Razlog za ovu promjenu je taj da savjetnici
uglavnom zauzimaju roditeljsku ulogu prema klijentu, $to se mora promijeniti, a trener sjedi
rame uz rame s klijentom i trenira ga kako da pristupi trzistu rada, bira s kojim klijentima treba
da ulozi individualno vrijeme (radi jedan na jedan), a kojima podrsku moZe pruZiti putem online
coachinga, sto se smatra najbrzim i najefikasnijim nacinom ucenja.

U tehnoloskom smislu, projekt EmployID eksperimentirao je s nekoliko razlicitih IT alata, kao sto
su TalkReflect App, FutureLearn, BuddyPress i BigBlueButton kao osnova za kreiranje MOOC
kurseva, kolaborativne platforme za ucenje i druge oblike virtuelne interakcije. Na
konceptualnom nivou, projektni tim istrazivao je rjieSenje za nacine ucenje s radnog mjesta,
bazirane na TinCan API-ju. Kako bi se prikazala ponuda EmployID, prema kojoj zaposlenici sluzbi
za zaposljavanje mogu komunicirati, kreirana je prva verzija foruma javne sluzbe za
zaposljavanje. Forumi su se postavili kao jedina moquda opcija u okviru koje se moze omoquditi
pravovremena razmjena iskustava i gradnja kapaciteta, a internetske tehnologije kao
najadekvatniji mehanizmi (U smislu troskova, brzine, pristupa) da se ovaj reformski proces |
uradi.

llustracija: Printscreen platforme za zajednicko ucenje |SZZ

EmploylD -~ Demao of the Sockal Leaming Piatform
" - L IR & o @ -
T2 e I
Warking with employers
“

Informacije radi, Odjeljenje za rad i penzije Velike Britanije zaposliava 200.000 drzavnih
sluzbenika, a ucenje se, kao proces konstantnog unapredenja javnog sektora, izuzetno cijeni i u

njega se ulaze. Znanje se smatra najvaznijim resursom pa se zaposlenicima koji, mozda, nisu
jednako spremni za nova znanja, pomaZe da shvate da je ogromno bogatstvo u procesu ucenja.

Ovdje sa pravom mozemo citirati izjavu Faruka Sirbegovi¢a’ sa 11. foruma o zaposljavanju
mladih, koji je 24. Oktobra 2015. odrzan u Tuzli: “Ako ulaZzete u edukaciju zaposlenih,
riskirate da odu, a ako ne ulazete, riskirate da ostanu!”

Wolfgang Muller ispred Agencije za rad i zaposliavanje Njemacke te predstavnik Njemacke u
Parlamentu EU, koji je, ujedno, i ¢lan Evropske mreze javnih sluzbi za zaposljavanje, dao je kratki
uvid u trenutnu situaciju javnog sektora zaposljiavanjs, u kojem u Njemackoj radi 1.000 drzavnih
sluzbenika. Evropska mreza javnih sluzbi za zaposljavanje je pravna osnova koja zastupa
potrebe javne sluzbe u Vijecu Evrope te u Parlamentu EU. Muller je naglasio klju¢ni element u

razvoju kapaciteta sluzbi, i to uporedno ucenje (benchlearning, eng.), dakle spoj benchmarkinga
i zajednickog ucenja.

7 Vlasnik kompanije “Sirbegovi¢”

Inovativna praksa u usponu: Virtuelno pruzanje usluga

Koristenje virtuelnih alata u pruzanju usluga javnih sluzbi zasigurno je trenutno najveci izazov s
kojim se suoCavaju sluzbe zbog ¢injenice da, prema strukturi, sluzbu ¢ine drzavni sluzbenici koji
se prilagodavaju novim tokovima i trendovima, ali ujedno ne zanemaruju svoju obavezu i
odgovornost prema drzavnoj sluzbi. Postavlja se pitanje koliko uopce javne sluzbe imaju
mogucnost da ,obnove” osoblje, odnosno evidentno je da vecina javnih sluzbi mnogo sporije
moZe zamijeniti zaposlenike u odnosu na privatni sektor.

Kriticki gledano, potrebno je sagledati i dobnu strukturu javnih sluzbi, gdje je jasno da je veoma
tesko obnoviti radnu snagu. Postoje zaposlenici koji nemaju potrebne vjestine za rad, a sluzba
ne moze zaposliti nove mlade radnike tako da je jedino rjeSenje za gradnju kapaciteta javne
sluzbe prekvalifikacija i dokvalifikacija, odnosno transformacija profesionalnog identiteta.

Aktivhe mjere: Kupovina radnih mjesta

Sluzbe za zaposljavanje i akteri na trzistu rada Zele se u narednom periodu fokusirati na
prevenciju nezaposlenosti i oCuvanje radnih mjesta, jer su svjesni da je nezaposlenost vec
nastala steta. Jedan od ciljeva sluzbi je prevencija dugorofne nezaposlenosti i zato se pitamo
sta je efikasnije - prevencija ili borba protiv nezaposlenosti?

Posmatrajuci strukturu klijenata, moramo primijeniti mnogo kompleksnije metode kreiranja
najboljeg portfelja koji ce pomoci klijentima da se vrate na trziste rada. Radi efikasnijeg nacina
rada, kreirana je MreZa za politike u karijernom usmjeravanju (Career Guidance Network®), u
okviru koje se okupljaju karijerni savjetnici koji su klju¢ni za adekvatno usmjeravanje klijenata.

Tradicionalna praksa dodjele vaucera nezaposlenima je princip po kojem sluzba funkcionira, a
nalaze da, nakon sto klijent zavrsi odredenu obuku na koju ga je uputio savjetodavac za stjecanje
odredenih dodatnih znanja i vjestina, pruzatelj ili organizacija koja je provela tu obuku, moze
refundirati troskove od sluzbe za zaposljavanje.

S tim u vezi, veoma je osjetljivo pitanje isplativosti i efikasnosti ove mjere, odnosno garantiranja
veceq zaposljavanja koje ¢e proizadi iz dodatnih obuka, a za koje su odgovorni savjetnici, jer oni
upucuju klijente, a sluzba refundira troskove. Menadzment sluzbi zbog toga poredi broj izdatih
vaucera i broj zahtjeva za refundaciju, gdje postoji znacajno odstupanje.

Ovakva iskustva imao je i Projekt YEP u realizaciji programa lokalnih inicijativa, kada, zapravo, i
pored potraznje odredene obuke i zahtjeva potencijalnih klijenata, u realizaciji dolazi do
problema s definiranjem grupe polaznika®. Muller zakljucuje da sluzbe kupuju” mjere, ali su
centri/organizacije za obuku preoptereceni zahtjevima za obuku i nisu u stanju da obuce
dovoljan broj osoba u potrebnom roku, koje zahtijeva dinamicno trziste rada. Federalni zavod
za zaposljavanje imao je vaucersku mjeru pod nazivom ,Sufinansiranje zaposljavanja tesko

zaposljivih osoba - Vaucer za posao 2015,

Svjetska asocijacija javnih sluzbi za zaposliavanje za vazno podrudje interesiranja ima
omladinsko poduzetnistvo, koje se podrzava kroz razne medunarodne projekte. Prema
iskustvima Njemacke, 60 posto svih novih preduzeca (start-upa) zatvorit ¢e se u roku od sest
mjeseci, ali se, ipak, ne smije odustati od programa podrske samozaposljiavanju, jer je ovo u
trenutnim uvjetima jedan od najznacajnijih programa. Posebno u ruralnim ili manje razvijenim
zajednicama, gdje ne postoji mogucnost za nova zaposljavanja.

8 http://www.career-guide.eu/
® 73sto nezaposleni mladi iz Novog Grada ne 7ele posao (CNC operatera)? Vise informacija potrazite na web

stranici Projekta zaposljiavanja mladih (YEP): http://yep.ba/zasto-mladi-iz-novog-grada-ne-zele-posao-cnc-

operatera/
10 http://www.fzzz.ba/projekti/program-sufinansiranja-zapoljavanja-2015

Iskustva YEP Programa lokalnih inicijativa pokazuju da su troskovi realizacije ovakvih programa
relativno mali, a njihova korist potencijalno velika. S obzirom na iskustvo u realizaciji YEP
Programa lokalnih inicijativa i na uskladivanje s EU konceptom Garancija za mlade, neophodno
je u lokalnim zajednicama raditi na identifikaciji, jacanju kapaciteta i povezivanju svih pruzalaca
usluga za mlade, ukljucujuci opcinsku administraciue, ministarstva, nevladine organizacije, itd.
Vazno je osigurati kontinuiranu i koordiniranu podrsku razvoju odrzivih programa zaposljavanja
(socijalno preduzetnistvo, zadrugarstvo), ¢ime se jaca ponuda pruZalaca usluga za mlade i
istovremeno vréi njihova integracija u aktivne mjere zaposljavanja JSZZ".

Veoma je bitno da korisnici aktivnih mjera budu osobe koje su na neki nacin pogodene licnim
ogranicenjima te da im aktivne mjere budu prilagodene, odnosno da u aktivne mjere idu iz
savjetodavnog procesa. Na taj nacin se jaca uloga savjetodavca, ali se i povecava efikasnost
aktivnih mjera koje se provode.

W Tbi¢, D7, Markus, R, Cosi¢, E. (2015). Kako do vise radnih mjesta za mlade - iskustva YEP lokalnih inicijativa. GOPA:
Radni materijali YEP-a, br. 03-03-15, dostupno na http://yep.ba/wp-content/uploads/2015/04/150402-YEP-LIP-
Policy-Analysisl.pdf

Upravljanje uc¢incima kao osnovni menadzerski alat

Nezaposlenost je opis stanja trzista rada, rekao je Muller, i nije iskljucivo odgovornost sluzbe za
zaposljavanje nego je posliedica promjena u ekonomskom okruzenju i trzistu. Stoga je za
djelovanje javnih sluzbi za zaposljavanje izuzetno vazno pravilno definirati indikatore ucinka i
koristiti kolegijalnu procjenu, putem koje se posmatra biznis model na kojem funkcionira javna
sluzba za zaposljavanje, a tek onda mozemo razmisljati o promjenama, razumjeti zasto ucinci
nisu dobri te definirati unapredenja usluga za poslodavce, a za to treba ciklicna vjezba i
upravljanje promjenama u sluzbama za zaposljavanje mora biti konstantno.

Istinu za volju, samo nekoliko sluzbi za zaposljavanje u Evropi moZe se nositi sa svim
promjenama na trzistu rada i adekvatno prilagodavati svoje strategije i alate, rekao je Muller.
Zbog toga je vedi pritisak na visem menadZmentu (direktorima), ali i na osoblju, koje treba raditi
i boriti se za trajne i kontinuirane promjene i graditi svoje liderske vjestine. Javne sluzbe za
zaposljiavanje trebaju biti orijentirane na ucinke rada | konstantno raditi na boljoj
transparentnosti svojih aktivnosti i rezultata svog rada. Cesto javne sluzbe za zaposljavanje nisu
u stanju da dokazu procese svog rada i kako su postigli odredene rezultate, a desava se i da ne
znaju predstaviti svoje rezultate.

Na trzistu rada, sluzbe za zaposljavanje imaju ulogu provoditelja mjera i politika zaposljavanja i
svakako je iluzija da mogu sve obaviti same.

/akljucak: Perspektive javnih sluzbi za zaposljavanje

Jedan od kljucnih izazova javnih sluzbi za zaposliavanje u Bosni i Hercegovini u narednom
periodu je efikasna integracija nezaposlenih osoba na trzZiste rada. Ovo je od izuzetnog znacaja
za smanjivanje trenutno vrlo visokog udjela dugoro¢no nezaposlenih te kako bi se osiguralo da
u buduc¢nosti $to maniji broj osoba prelazi u status dugorocno nezaposlenih (u posmatranom
periodu 17,7 posto nezaposlenih osoba u BIH trazilo je posao krace od 12 mjeseci, a ¢ak 81,6
posto nezaposlenih trazilo je posao duze od jedne godine).

Prioriteti u realizaciji ovog cilja identificirani su u optimiziranju procedure trijaze i osiguravanju
adekvatnog intenziteta savjetovanja u ISZZ, unapredenju efikasnosti aktivnih mjera
zaposljiavanja i intenziviranju saradnje sa poslodavcima i drugim relevantnim institucijama.
Navedeno nije moguce ostvariti bez uspostavljanja nove organizacije rada javnih sluzbi za
zaposliavanje u Bosni i Hercegovini. Opci principi buduceg rada javnih sluzbi za zaposljiavanje u
Bosni i Hercegovini su sljededi®:

e Razgranicavanje referentsko-informacionih djelatnosti od savjetodavnih i usluga
posredovanja kroz uvodenje salterskog sistema i specijalizacije usluga;

e Uvodenje sistema lijevka u tretmanu nezaposlenih kroz metode grupnog informiranja i
brzu identifikaciju potreba pojedinaca prije individualnog savjetovanja, sto ¢e smanjiti
potrebu angaZiranja savjetodavaca za obavljanje individualnih intervjua;

e Razvoj individualnih i grupnih usluga (poput Kluba za trazenje posla) te specijaliziranih
(poput pravnog) i rehabilitacionih savjetovanja (za dugorocno nezaposlene);

e Razvoj standardiziranih alata za svaku fazu savjetodavnog rada koji ¢e maksimalno
angazirati nezaposlenu osobu u identifikaciji vjestina, aspiracija, licnih ocekivanja za
prihvatanje posla;

e Jedna od oblasti interesiranja za savjetodavce je nacin komuniciranja s klijentima putem
interneta, odnosno kroz online savjetovanje s obzirom na to da izgovorena rije¢ u
individualnom savjetovanju ne trpi isti nivo odgovornosti kao Sto trpi poslan e-mail ili
konsultacija koja je putem interneta poslana klijentu. Online savjetovanje je na taj nacin
unijelo i vecu dozu odgovornosti i podiglo svijest o vaznosti adekvatnog upucivanja i
savjetovanja klijenata. Uspostavljanje IT alata za podrsku, koji ¢e smanjiti pritisak na
informiranja u biroima, osnovno savjetovanje i posredovanje (web-stranica, drustvene
mreze, uspostavljanje novih kanala za online komunikaciju™);

e Smanjenje svih vrsta javljanja i kontaktiranja nezaposlenih zbog formalnosti i
preusmjeravanje na razvoj usluga koje vode ka njihovom samoaktiviranju. Vecim
angazmanom u aktivnhom trazenju posla indirektno ¢e se sprecavati rad u sivoj
ekonomiji;

2 Halilbazi¢, M., Domljan, V., Nosovi¢, N, SilajdZi¢, V., Markus, R. (2014). Strateqija jatanjs funkcije posredovanja u
javnim sluZzbamsa za zaposliavanje u FBIH , Sarajevo: Ekonomski institut
B Npr. e-biro”: Online pripremanje, kreiranje i pracenje realizacije plana traZenja posla.

e Razvoj novih oblika saradnje s klju¢nim ciljnim skupinama poslodavaca i prilagodavanje
usluga njihovim specificnim potrebama;

e Uspostavljanje saradnje s vanjskim specijaliziranim trening i savjetodavnim institucijama
i organizacijama te institucijama socijalne ekonomije kako bi se poboljsale mogucénosti
za brize zaposljavanje i samozaposljavanje dugoro¢no nezaposlenih;

e Uvodenje stalnih oblika sajmova za zaposljiavanje i drugih oblika medusobnih kontakata
izmedu poslodavaca i aktivnih trazilaca posla;

e Sistematski rad na prepoznavanju i razvoju potencijala nezaposlenih za individualno i/ili
grupno samozaposljavanje (npr. omladinsko, Zensko zadrugarstvo i sl.) te saradnja sa
svim akterima (vlasti, domace i medunarodne razvojne agencije, donatori, poslovni
svijet itd.) u prilagodavanju potpornih instrumenata (adekvatna strucna i finansijska
pomoc);

e Usmjeravanje programa aktivnih mjera zaposljavanja, prije svega prema potrebama
razlicitih ciljinih grupa dugoru¢no nezaposlenih te mladih koji prvi put traze zaposljenje |
kojima treba osigurati sto ranije stjecanje radnog iskustva.

Uvazavanje ovih principa omogu¢it ¢e standardizaciju usluga koje pruzaju biroi za
zaposljavanje, a koja ¢e biti u skladu sa modernim praksama javnih sluzbi za zaposljiavanje,
zakonodavnim okvirom, medunarodnim konvencijama, minimalnim kadrovskim standardom i
strategijama.

Jedna od klju¢nih fraza koja se provlaci kroz diskusije s kolegama je svakako i utjecaj kulture,
odnosno kulturoloska transformacija, zbog ¢ega je spona i gradnja saradnje, kontakata medu
javnim sluzbama za zaposljavanje, od neprocjenjive vaznosti. 1z kulturoloske transformacije
proizilazi strukturna transformacija, odnonsno reinzinjering procesa, u kojem javne sluzbe za
zaposljavanje prilagodavaju nacin pruzanja svojih usluga onome sto trziste trazi.

Paralelno sa svim navedenim aktivnostima, u budu¢em periodu neophodno je aktivno raditi na
razvoju kadrovskih i drugih kapaciteta javnih sluzbi za zaposljavanje u Bosni i Hercegovini v
Skladu s novim metodama rada, kao i na gradnjih reputacijskog kapitala ovih institucija. Ovo se
prioritetno odnosi na unapredenje znanja i vjestina zaposlenika, uvodenje sistema upravljanja
prema ciljevima i upravljanja ucincima, razvoj savremene informaticke podrske te pozicioniranje
zavoda kao stru¢ne i relevantne institucije na trzistu rada. Neophodna je facilitacija procesa
ucenja za zaposlenike sluzbi za zaposlavanje i podrska u definiranju vjestina koje su im
neophodne da bi bolje obavljali svoj posao.

Profili savjetodavaca veoma su znacajna karakteristika reforme, jer je neophodno precizno
definirati $ta to oni trebaju imati da bi mogli obavljati svoje poslove. Naravno, obuka za trenere
takoder se smatra izuzetno vaznom i ona je kontinuirana. Cijeneci da je znanje o trzistu rada
potrebno svakodnevno nadogradivati i da zaposlenici javnih sluzbi za zaposljavanje moraju biti
u konstantnoj relaciji s trzistem i razvojem privrede, a imajuci u vidu ograni¢eno vrijeme, pristupa

se online rjeSenjima za obuku, putem kojih se razmjenjuju ideje i prakse, a posebno u kontekstu
onih alata koji daju najbolja rjesenja za zaposljavanje klijenata.

Posebno se radi na jacanju mekih vjestina zaposlenika, posebno na gradnji kapaciteta za
strategije kojima zaposlenici rjeSavaju svakodnevne slucajeve i nose se sa pritiskom, uce kako
da se nose sa stresom i raznim teskim sudbinama klijenata te jedni drugima putem online
platformi daju nove izazove, kojima rade na vlastitoj izgradniji.

Na vrhu agende za razvoj javne sluzbe za zaposljavanje u EU je definitivno socijalno ucenje te
razvoj kapaciteta zaposlenika, gdje se pazljivo analiziraju posao i zadaci koje obavljaju, njihova
obuka, online kursevi i jacanje mekih vjestina zaposlenika. Koncept kolegijalnog/vrénjackog
coachinga (peer coaching, eng.), u okviru kojeg zaposlenici dnevno uloze Cetiri sata za internu
obuku i online kurseve, u porastu je.

Aktivne mjere moraju ostati integralni dio pristupa javnih sluzbi za zaposljavanje u rieSavanju
problema nezaposlenosti. Treba ih karakterizirati fokusiranost na specificnosti klijenta,
ukljucivanje samo ugrozenih klijenata iz savjetodavnog procesa. Efikasnost trosenja novca mora
biti podignuta na najvisi moguci nivo. Ovdje je posebno bitno analizirati mjere koje se bave
podizanjem znanja nezaposlenih osoba, odnosno prilagodavanje ponude i potraznje te podréka
samozaposljavanju.

U standardiziranju procesa rada trenera (coach) postaiji i fleksibilnost, ali samo u smislu da trener
samostalno odreduje na koji nacin zeli iskoristiti svoje vrijeme i resurse, dakle trener u sluzbi za
zaposljavanje odgovoran je za postavljanje cilja s klijentom te za reviziju i pracenje dokle je
klijent stigao u postizanju cilja. Na kraju, veoma je znacajno da se napomene da se svi poslovi
obavljaju radi integracije nezaposlenih na trziste rada, a njihova efikasnost mjeri se kroz sistem
upravljanja ucincima, koji prati angazirane resurse u odnosu na postignute rezultate. Promjena
je jedina konstanta u danasnjem sistemu javnih sluzbi za zaposljavanje.

